
				এই পাতাটির মুদ্রণ সংশোধন করা প্রয়োজন। 
১ই বৃহৎকথা ।
দাই ভমসাবৃত রহিয়াছে । মন্ত্রিশ্রেষ্ঠ যৌগন্ধরায়ণ তথায় উত্তীর্ণ হইবামাত্র যোগেশ্বর নামক এক ব্রহ্ম রাক্ষসের সহিত সাক্ষাৎ হইল। এবং তাহার সহিত পরিচয় হইয়া পরস্পর মিত্রভাবে উভয়েই উভয়ের গুণে অত্যন্ত বাধিত হইলেন। পরে যৌগন্ধরায়ণ ব্ৰহ্ম রাক্ষসের পরামর্শে স্বীয় রূপ পরিবর্ত করিয়া এক বৃদ্ধ কুঞ্জ বিকৃত উন্মত্ত রূপ ধারণ করিলেন এবং বসন্তকেরও রূপ পরিবর্ত করিয়া এক বিকৃত দন্তুর রুগ্ন বেশ সম্পাদন করত উহাকে অগ্ৰে উজ্জয়িনী রাজ দ্বারে প্রেরণ করিলেন । পশ্চাৎ আপনি উন্মত্তের ন্যায় নৃত্য গীত করিতে করিতে রহস্য দর্শী লোকে পরিবৃত হইয় রাজগৃহ দ্বারে উপস্থিত হইলেন। দ্বারপালদিগের নিকট ঐ রূপে উপস্থিত হওয়াতে তাহারা সকলে উহাকে লইয়া কৌতুক করিতে লাগিল। ক্রমে ক্রমে ঐ সকল সংবাদ বাসব দত্তার কর্ণগোচর হওয়াতে তিনি উন্মত্তের নৃত্যগীত দর্শনার্থ কৌতুহলাবিষ্ট হইয়া দাসী প্রেরণ করিয়া ভাহকে গান্ধৰ্ব্বশালায় অানয়ন করিলেন।
কারাগারে উদয়নের নিকট বসত্তকের অবস্থান । যৌগন্ধরায়ণ গান্ধৰ্ব্ব শালায় উপস্থিত হইবামাত্র তথায় বৎসরাজকে কারাবদ্ধ দেখিয়া শোকে অশ্রুধার বর্ষণ করিতে লাগিলেন । পরে বৎসেশ্বরের নিকটে গিয়া তাহাকে কর্ণে কর্ণে নিজ পরিচয় প্রদান করাতে তিনি প্রচ্ছন্নবেশে-সমাগত যৌগন্ধরায়ণকে জানিতে পারিয়া

	        এই পাতাটি অন্য কোনো ভাষায় উপলব্ধ নয়।

